
段崇智斥黑衣人純粹惡意破壞
拍短片指校方有責處分涉事成員 會配合調查罪案

中文大學部分學生近月針

對新校園管理措施多次衝擊校

園入口，上周一（11 日）更

有多名黑衣蒙面人大肆搗亂保

安崗位，更向保安潑灑不知名

白色粉末導致其受傷，最終一

名中大學生被捕。連日未有回

應事件的中大校長段崇智昨日

發布短片，批評當日黑衣人的

行為是純粹的惡意破壞，又表

明校方有責任教導及處分涉事

的中大成員，同時會配合調查

任何於校園發生的罪案。

●香港文匯報記者 于錦言

「黃絲」成日都話
「核爆都唔割」「齊
上齊落」，但口中說
不，身體往往好誠
實。屯門區議員張錦
雄就完美咁示範，只

要對自己嘅利益有影響，話之你係「手
足」啦，一律照「割」！
張錦雄早前搞咗個團購白米活動，因
為民政事務處懷疑佢從中獲利，違反
《區議會條例》，所以扣起咗大約23萬
蚊嘅津貼。事件經過一輪審查，民政處

前日就話活動無違規，並且會繼續處理
佢嘅開支償還款額申領。
成功拎返津貼嘅張錦雄喺接受《獨立

媒體》訪問時聲稱，自己之前舉辦團購
有機農作物、蛋卷等活動都無俾人投
訴，相信今次係因為活動聘請「手足」
搬米，所以先會被投訴，搞到佢被扣起
津貼咁話。經過今次呢件事之後，佢日
後會繼續搞團購白米活動，但就未必會
再聘請「手足」，只會搵居民義工幫
手。
為咗唔被扣起津貼同惹麻煩，張錦雄

果斷咁自斷「手足」，呢種行為即時被
人鬧佢無風骨，有事就同「手足」割
席。咁又係嘅，如果同「手足」合作就
會俾人投訴，又有機會俾民政處扣起津
貼，聰明嘅人梗係識得點做啦！
呢件事真係再次證明，「黃絲」嘅

口號都係信口開河，「講就無敵，做
就有心無力」，而「齊上齊落」根本
就係大話嚟！相信今次被割嘅「手
足」知道自己被「用完即棄」，一定
好傷心喇。

●香港文匯報記者 倪思言

區員自斷「手足」免扣津斷「米路」

最近「黃圈」又有
人搞眾籌，今次要
「幫」嘅對象係舊年
7月 7號「九龍區大
遊行」中一名被捕嘅
的士司機。有「黃

絲」一搞眾籌，代表錢財滾滾來，其他
「黃絲」就眼紅更唔願有人喺呢個小池
塘爭食，「龍門冰室」老闆張俊傑就叫
人留意眾籌嘅搞手有問題，有「龍門
粉」更懷疑佢會從中斂財！
呢個所謂「逆權司機」因為喺黑暴遊
行期間將架的士橫泊喺彌敦道，最終因
阻差辦公及襲警而被判監6個月。收監
期間，佢就賣慘話自己個女心臟衰竭，
所以希望上訴「爭取更多時間」陪下個
女。有人就趁機提議透過賣新年糕點眾
籌，名義上話要幫吓呢個所謂「逆權司
機」咁話喎。

稱賣年糕為判囚司機籌旗

雖然搞手就話年糕嘅收益會全部畀呢
個司機嘅屋企人，但有「龍門粉」就踢
爆，呢單嘢個搞手「Marco Yeung」，
正正係之前出咗本所謂「消失的聖誕
卡」、批張俊傑呃錢而俾張俊傑入稟告
誹謗嗰個楊朗：「Marco有份參與『太
古同怒人』嘅團購統籌，但就捨棄『黃
店』原本提供嘅運輸服務，以較高嘅價
格收班街坊錢。」
佢哋唱楊朗唔單止抬高價從中獲益

呀，仲有人話佢會準備定本售價120蚊
嘅書「消失的聖誕卡」嚟賣，用「黃
絲」嘅同情心嚟呃多筆水。

被踢爆曾抬價cap水
唔少自稱已經捐咗錢買年糕嘅「黃

絲」個個都即刻鬧爆。「賣弄球妓」就
話：「邊×個再食人血饅頭既（嘅）×
全家呀，唔好恃住『黃』就係（喺）度
cap水呀。」「棉花球」亦話：「本來

想買，但Marco真係不了，唔想再捐錯
錢。」
「龍門」亦即刻「好心」提醒大家，

話「有人」（楊朗）拎本「消失的聖誕
卡」出嚟同年糕一齊兜售，呼籲大家要
小心認清「同路人」。
一直唔妥「龍門」嘅黃店「一起果

醬」就發帖批評張俊傑：「人哋逆權私
（司）機賣下糕幫補家計，你就借頭借
路留言搞×人，而（）家根本無人搞
過你，係你條×樣撩交打！」鬧張俊傑
不特止，仲質疑埋連登嘅眾籌post ：
「連登仔出post 唱雙簧，得幾丁友自問
自 答 ， 一 個 post 屈 人 ， 一 個 post
sell 糕，可以做得再明顯少少。」
「黃絲」一個眾籌搞到醜聞四起，唔

止踢爆負責人呃錢，仲搞到「黃圈」內
訌，真係唔怪得網民「北極三文魚」會
認為佢哋搞嘅眾籌只係一個「黃色水魚
圈」啦。 ●香港文匯報記者 倪思言

眼紅有人眾籌爭食「黃人」群起互批鬥

寒流襲港，部分
地區錄得零下氣
溫，近日雖稍為回
暖，但天文台預計
本周初期氣溫再下
降。工聯會九龍東

總幹事鄧家彪昨日聯同香港五華同鄉
會及青年團體「龍騰志青」展開九龍
「寒戰2021」送暖行動，包括到曾爆
發新冠疫情的興田邨及藍田邨向200
戶長者派發禦寒抗疫物資及食品包。
鄧家彪表示，是次活動募集到500個
禮品包，觀塘區是其中一個貧窮地
區，受惠的兩條屋邨都曾出現確診個
案，故亦為有需要家庭噴灑消毒噴
霧，冀通過活動發放正能量齊心抗
疫，開心共度農曆新年，又透露下一
送暖目標是黃大仙和深水埗區。
香港近日天氣反覆不定，近日氣溫

雖回升，但天文台預測未來一周，冬季
季候風將影響廣東沿岸，令氣溫顯著下
降。今日，香港最低氣溫降至只有攝氏
13度，明日最低氣溫則降至只有11
度，最高亦只有16度；周二最低氣溫
只有12度，至周三起溫度才回升。
鄧家彪昨日中午就連同工聯會會長

吳秋北、榮譽會長陳婉嫻，以及青年團
體「龍騰志青」組織社區青年義工隊到
興田邨及藍田邨進行「寒戰2021」送

暖探訪活動，為邨內200戶長者送上禦
寒抗疫物資及食物禮品包，及為有需要
家庭噴灑納米抗菌消毒噴霧。
鄧家彪表示，最近寒流襲港，但社
會經濟仍然低迷，疫情亦影響生活物
資供港。根據最新扶貧報告，觀塘區
是本港其中一個最窮的地區，因此昨
日選擇到興田和藍田邨進行探訪活
動，並為長者送上禮品包，內裏包括
一張暖毯、一包米、麵食、口罩、板
藍根、茶葉、暖貼及揮春等，以表達
關愛和慰問。禮品包內的物資都是從
社會各界募集而來，目前募集到500
個禮包，呼籲社會各界踴躍捐助。
他續說，由於兩條邨均曾出現確診
個案，故是次活動期間他們亦為邨內
有需要家庭進行消毒工作，噴灑納米
抗菌消毒噴霧，希望同心抗疫，迎接
農曆新年，又透露下一步將會到疫情
重災區的黃大仙進行同樣探訪活動。
吳秋北感謝各界鼎力支持行動，希
望通過活動能夠協助有需要市民緩解
經濟及寒流問題，亦希望本港能早日
戰勝疫情，讓經濟重回正軌。「龍騰
志青」會長汪紅則希望通過活動培養
青年關愛社會、貢獻社會，促進社會
和諧，並承諾會繼續支持活動，引領
青年關愛社會。

●香港文匯報記者 芙釵

香港文匯報訊（記者 蕭景源）多次被警
方點名狠批造謠抹黑的《蘋果日報》，繼
去年8月有關警察福利基金的報道被斥誤
導市民，於本月15日又以「年袋1.8億錢
財恐替權貴消災」描述該基金。警察公共
關係科總警司郭嘉銓日前去信該報總編輯
羅偉光，指警方認為有關描述純屬誤導、
抹黑警隊福利基金，並批評該報多次造謠
抹黑，甚至在捐款人身份上大做文章，企
圖破壞警隊的專業形象，要求該報停止對
警隊不斷抹黑的卑劣行為。
郭嘉銓在信函中表示，警察福利基金是

按照香港法例第232章《警隊條例》第39
條成立，基金的日常管理由警察福利基金
管理委員會負責，該會委員由警務處副處
長(管理)擔任主席。
他指出，《蘋果日報》早於去年8月4日

於報道中，企圖誤導市民警察福利基金收入
來源由徵稅所得。當時警方去信該報澄清該
失實報道時，已清楚指出基金管理委員會在

決定接受捐款與否時，必須依據嚴謹的程序
進行審核，並會遵守政府內部及警隊的相關
準則和規定，基金每年的收入及支出詳細，
均列於《警察福利基金年報》內，且由審計
署署長批核後提交立法會。
在捐款人方面，郭嘉銓強調，警察福利

基金在接受捐款時，必須符合公務員事務
局有關員工福利基金接受捐款的準則和規
定，當中包括捐款不會引起利益衝突和不
會惹人誤解，接受捐款的部門不得與捐款
人有任何公事往來，捐款不得與個別公務
員有關連等。然而，基於尊重個別捐款人
的個人意願，基金管理委員會不會公開披
露每名捐款人的資料。
郭嘉銓表示，警方對《蘋果日報》刻意在

捐款人身份上大做文章誤導讀者，令市民懷
疑警方的工作會受捐款所影響，藉以破壞警
隊的專業形象深表遺憾，亦不厭其煩作出澄
清，讓市民認清事實，同時呼籲《蘋果日
報》停止對警隊抹黑的卑劣行為。

警批《蘋果》誤導 抹黑福利基金

喺修例風波期間猛畫
煽暴漫畫、親「熱狗」
嘅香港漫畫家「怪叔
叔」盧熾剛（Cuson
Lo），近日接到商家廣
告，幫手宣傳韓國企業

LG研發嘅「穿戴式空氣清新機」，講到
戴咗之後可以過濾一堆細菌云云。其實
呢，「熱狗」喺疫情期間一直聲稱戴口
罩以至政府其他防疫措施都係「政府用
來限制港人自由嘅陰謀」，同樣係親
「熱狗」嘅「手作達人」吳斯翹「Billie
Ng」就企出嚟揶揄個口罩「勁似狗口
罩」，唔少網民亦質疑「怪叔叔」為咗
收廣告錢而誤導市民。

被指似狗口罩「可以滅聲」
「怪叔叔」近日畫咗頁漫畫宣傳所謂
「穿戴式空氣清新機」，話 家好多人
戴口罩出街，置身人多擠迫嘅車廂就會

好侷促，但戴咗呢部機後就「令呼吸變
得暢順」，更聲稱配合濾網就「可以過
濾達99%嘅病毒同細菌，包括大腸桿
菌、綠膿桿菌、克雷伯氏肺炎菌、表皮
葡萄球菌及金黃葡萄球菌」云云。
就咁睇啲功能都幾犀利，但吳斯翹就覺

得宣傳呢啲，有違「熱狗」嘅「教義」，
即喺fb發帖揶揄：「好恐怖，一千蚊個口
罩。勁似狗口罩，可以滅聲」、「仲要買
唔到filter，唔知防到乜」。
唔知係咪有組織搞批鬥呢，好多網民

留言質疑「怪叔叔」。「Toby Chan」
話：「佢官方商品描述都冇講明話可以
預防今次肺炎病毒，其實係咪只係普通
空氣清新機，只係可以帶出街咋，當口
罩用好似好危險喎？」「Step Hen
Hung」亦質疑：「過（濾）唔到新冠病
毒有乜用？」

用家彈唔實用批亂接job

有啲網民就講到自己已經買咗咁，留
言大彈呢部機嘅缺點多多。「Helena
Tang」話：「我都買左（咗）俾（畀）
我老公，老實講戴上去真係重，唔配埋
條頭帶用會dur（墮）落嚟，同埋戴完成
日聽唔到佢講咩。」「Gary Ng」就話唔
實用：「電量細，最低速都用唔到8個
鐘，就算用到8個鐘都唔適合開工用。最
高速1個鐘左右，只適合做運動？」
「Molly Wong」亦覺得唔抵：「嚿嘢
都千幾蚊，裝嚿嘢個UV殺菌盒又千幾
蚊，成套差唔多$2,500。」「Samson
Chan」就話：「叔叔，早前好多用家投
訴買唔到濾網，用家打電話去，（商
家）都唔理人。」「Gloria Katze Lee」
就批評「怪叔叔」：「身為專業人士，
點窮點×街都好，都唔可以亂接job。」
呢個反面教材教曉大家：搵「黃人」

賣廣告，隨時適得其反，甚至無端惹火
燒身！ ●香港文匯報記者雨航

「怪叔叔」Sell空清機
引狗咬狗商家遭殃

自前年11月一度被黑暴分子佔領並大肆
破壞後，中大即實施校園出入管理措

施，要求進入校園者必須出示有效中大證
件或登記身份資料。
不過，上月起部分中大生意圖再次搞
事，發動所謂「不合作運動」，多次衝擊
保安人員及高叫「唔使show證」，上周一
更有多名黑衣蒙面人大肆搗亂大學站A出
口的保安崗位，推倒鐵馬及破壞座椅等設

施，更向保安潑灑不知名白色粉末令其受
傷。

對員工受襲感遺憾抱歉
中大其後發聲明譴責有關人等所為，昨

晚，段崇智透過中大網上頻道發放短片，
形容自己對事件「感到非常震驚及不
安」，並強調保安人員是獲大學授權執行
必要的保安措施，目的是要保護所有職

員、學生和訪客的安全，讓所有人都可以
安心學習及工作。
他對有員工因為履行職務而受襲感到遺

憾及抱歉，並批評上周一黑衣人的行為是
「純粹的惡意破壞」，威脅校內人士的安
全，後果非常嚴重，又強調此等惡行「絕
對不能夠用表達訴求，或表達個人立場作
為辯解」，任何大學成員亦絕不會接受。
段崇智表明，如破壞者涉及中大成員，

大學有責任作出教導及處分，亦有責任配
合調查任何於校園發生的罪案。事件後，
校方已即時作出檢討，加強保安措施，盡
力保障全校每一人的安全。
他最後強調，大學是追求知識的地方，

即使意見不同亦要時刻保持理性，尊重他
人，並呼籲所有中大成員一起攜手合作，
讓校園成為一處追求真理及知識的理想之
地。

●中大校長段崇智昨日發布短片，批評當日黑衣人的行為是純粹的惡意破壞，又表明校方有責任教導及處分涉事的中大成員，同時會配合調查任何於校園發生的罪案。 中大片段截圖

●工聯會組織
社區青年義工
隊，進行一系
列的九龍「寒
戰 2021」 送
暖行動。
香港文匯報

記者 攝


